
FOINSÍ IONCAIM BHUISÉAD AN AONTAIS EORPAIGH 
A NUACHÓIRIÚ
Níor tháinig aon athrú le fiche nó tríocha bliain anuas ar fhoinsí ioncaim bhuiséad an Aontais Eorpaigh, is iad sin dleachtanna custaim, 
ranníocaíochtaí atá bunaithe ar cháin bhreisluacha (CBL) agus ranníocaíochtaí atá bunaithe ar ollioncam náisiúnta (OIN).

› Is oibreoirí eacnamaíocha a íocann na dleachtanna custaim. Bailítear na dleachtanna ag teorainneacha seachtracha an 
Aontais agus cuirtear le buiséad an Aontais iad. Coinníonn na Ballstáit 20% den mhéid iomlán mar chúiteamh i leith bhailiú na 
ndleachtanna.

› Déantar na boinn ar a meastar CBL i ngach Ballstát faoi láthair a chomhchuibhiú i bpróiseas casta staitistiúil sula ngearrtar 
an ráta céanna 0.3% ar gach Ballstát, ach amháin i gcásanna eisceachtúla.

› Is as acmhainní dílse OIN a thagann an chuid sin den bhuiséad nach bhfuil clúdaithe ag ioncam eile. Déantar an céatadán 
céanna a ghearradh ar OIN gach Ballstáit. Socraítear an ráta le linn an nós imeachta bhuiséadaigh bhliantúil. Is laghdú a bhíonn 
i gceist i gcás roinnt Ballstát.

Samplaí d’fhoinsí ioncaim eile is ea cánacha ar thuarastail fhostaithe an Aontais Eorpaigh, ranníocaíochtaí a dhéanann tíortha nach 
bhfuil san Aontas le cláir áirithe, agus fíneálacha a ghearrtar ar ghnólachtaí as na rialacha iomaíochta a shárú.

Ní mór don mhéid ioncaim atá ann – acmhainní dílse agus ioncam eile – a bheith mar an gcéanna leis an méid caiteachais. Ní féidir leis 
an Aontas Eorpach airgead a fháil ar iasacht ná easnamh a bheith aige ina bhuiséad – caithfidh buiséad an Aontais a bheith ar com-
hardú i gcónaí.

AN CHAOI AR ATHRAIGH IONCAM AN AONTAIS 
EORPAIGH LE HIMEACHT NA MBLIANTA

Ó tugadh isteach acmhainní dílse (Conradh Lucsamburg, 1970) tá 
an chuid sin den bhuiséad a thagann as dleachtanna custaim ag dul 
i laghad de réir a chéile, sin de thoradh an domhandaithe agus léirs-
caoileadh na trádála. Tharla an rud céanna i gcás acmhainní dílse 
atá bunaithe ar CBL, ach i gcás an sciar sin den bhuiséad a thagann 
as ranníocaíochtaí atá bunaithe ar OIN is i méad go mór atá sé 
imithe ó tugadh isteach iad.

● Ranníocaíochtaí

● Dleachtanna custaim

● Acmhainní dílse atá bunaithe go 
staitistiúil ar CBL

● Acmhainní dílse atá bunaithe ar OIN

● Ioncam eile



CONAS A D’FHÉADFAÍ CÓRAS NA 
NACMHAINNÍ DÍLSE A ATHCHÓIRIÚ?

Tagann thart ar 80% de bhuiséad an Aontais Eorpaigh as ranníocaíochtaí náisiúnta atá bunaithe ar CBL agus ar OIN. Cé go gcuireann 
na ranníocaíochtaí sin foinse sheasmhach agus leordhóthanach ioncaim ar fáil do bhuiséad an Aontais, meastar uaireanta gur fachtóir 
costais iad ar chóir do na Ballstáit a laghdú de réir a chéile seachas a bheith ag díriú ar an mbreisluach atá ann don Aontas Eorpach. Le 
himeacht na mblianta, tháinig Ballstáit áirithe ar shocruithe i dtaobh coigeartuithe agus “lacáistí”, rud a fhágann go bhfuil an socrú atá 
ann faoi láthair i dtaobh airgead a chur ar fáil don bhuiséad ag éirí casta. Tá cúiseanna maithe ann anois deireadh a chur lena leithéidí 
sin de choigeartuithe.

Tá sé á mheas ag an Aontas Eorpach faoi láthair foinsí breise nó foinsí eile ioncaim a fháil nach ioncam don bhuiséad a bheadh i gceist 
leo amháin, ach a chabhródh freisin cuspóirí beartais a bhaint amach agus buntáistí an Mhargaidh Aonair a roinnt níos fearr.

Tá foinsí éagsúla ioncaim á meas a d’fhéadfaí a úsáid chun airgead a chur ar fáil do bhuiséad an Aontais.

INBHUANAITHEACHT

Ioncam atá bunaithe ar an Scéim 
Trádála Astaíochtaí, chabhródh sé 
cuspóirí a bhaint amach a bhfuil nasc acu 
leis an gcomhshaol agus leis an athrú 
aeráide.

AN MARGADH AONAIR

Ioncam atá bunaithe ar an gComhbhonn 
Comhdhlúite don Cháin Chorparáide, 
a d’fhéadfaí a nascadh le gné dhigiteach, 
nó CBL comhchuibhithe. Bheadh na 
hioncaim sin nasctha le comhchuibhiú na 
rialacha agus le buntáistí an Mhargaidh 
Aonair.

AN TAONTAS EACNAMAÍOCH AGUS 
AIRGEADAÍOCHTA

Sciar den ioncam a thuilltear as an euro 
a eisiúint, d’fhéadfadh sé fabhrú chuig 
buiséad an Aontais.

FOINSE IONCAIM 
FHÉIDEARTHA CAD É AN RUD É? CÉN FIÚNTAS 

A BHAINFEADH LEIS?
CÉN CHAOI 
A NOIBREODH SÉ?

CÁ MHÉAD 
A CHUIRFEADH 
SÉ LE BUISÉAD 
AN AONTAIS?* 

Ranníocaíochtaí atá 
bunaithe ar CBL 
simplithe

Cáin tomhaltais atá bunaithe ar 
an mbreisluach a chuirtear leis 
na hearraí agus na seirbhísí uile 
a dhíoltar san Aontas.

Bonn cánach comhchuibhithe 
seanbhunaithe uile-AE atá 
bunaithe ar an Margadh Aonair. 

Is furasta é a ríomh. 
Glaoráta ar bhonn 
CBL simplithe.

Idir €105 agus 
€140 billiún 
thar thréimhse 
7 mbliana. 

Comhbhonn 
Comhdhlúite don 
Cháin Chorparáide, 
lena n-áirítear earnáil 
dhigiteach

Is éard is Comhbhonn Comhdhlúite 
don Cháin Chorparáide ann tacar 
amháin rialacha coiteanna lena 
ndéantar brabús inchánach 
gnólachtaí san Aontas a ríomh.

Baineann gnólachtaí móra leas 
mór as an Margadh Aonair. 
Ranníocaíocht atá bunaithe ar 
bhonn comhdhlúite don cháin 
chorparáide, neartódh sí an 
nasc idir buntáistí an Mhargaidh 
Aonair agus maoiniú an Aontais. 

Gearrfaidh gach 
Ballstát cáin ar 
a sciar féin den 
bhrabús ag a ráta 
cánach náisiúnta 
féin agus d’fhéadfaí 
glaoráta a thabhairt 
isteach ar leibhéal an 
Aontais.

Idir €21 agus 
€140 billiún 
thar thréimhse 
7 mbliana. 

Ioncam ón Scéim 
Trádála Astaíochtaí

Is í Scéim Trádála Astaíochtaí na 
hEorpa cloch choirnéil bheartas 
aeráide an Aontais. Cuireann 
na Ballstáit “lamháltas” áirithe 
astaíochtaí ar ceant agus is féidir 
le lucht gnó iad a cheannach chun 
a n-astaíochtaí gás ceaptha teasa 
a chlúdach.

Teacht isteach measartha 
mór ar bhonn beartas lán-
chomhtháite de chuid an 
Aontais.

D’fhéadfaí sciar de 
na fáltais as ceantáil 
liúntas a chur ar 
fáil do bhuiséad an 
Aontais. 

Idir €7 agus 
€105 bhilliún 
thar thréimhse 
7 mbliana (ag brath 
ar phraghas an 
charbóin). 

Ioncam tiarnais 
(seigniorage)

Is éard is ioncam tiarnais ann an 
t-ioncam a fhabhraíonn bainc 
cheannais agus rialtais as airgead 
a eisiúint.

Tá nasc díreach idir 
ioncam airgeadaíochta an 
Bhainc Ceannais Eorpaigh 
a fhabhraíonn sé as an 
euro a eisiúint agus an 
tAontas Eacnamaíoch agus 
Airgeadaíochta.

D’fhéadfaí sciar den 
ghlanbhrabús a íoctar 
leis na státchistí 
náisiúnta a chur ar 
fáil do bhuiséad an 
Aontais.

Idir €10.5 agus 
€56 bhilliún 
thar thréimhse 
7 mbliana.

* ag brath ar an mbonn cánach agus na glaorátaí a chuirfí i bhfeidhm.

